
Ulloq 19. november 2007 

 
Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut i-

ngerlateqqippara: 

 

Naalakkersuisunut apeqqut:   

• Danskit - kalaallit nunatta nunasiaataasimanerata kingunipilui (iluaqutissartaqarpallu iluaqutis-

sartai) - arlaannaannulluunniit attuumassuteqanngitsumik misissuiffigineqarnissaanut piumasa-

qarfingineqassappata naalakkersuisut qanoq isumaqarpat ? 

• Tassunga ilanngullungu danskit naalangaaffiata Thule-mi amerikamiut base-qartitsinerat atuine-

rallu dansk-nut qanoq iluanaarutaasarnera pillungu ersarinnerusunik nassuiaateqarnissaat, tassa 

naalangaaffinnut peqatingiinnut akiliuteqartitsisarnermut tunngasut ilanngullungit ? 

(Inatsisartunut ilaasortaq Anthon Frederiksen, Kattusseqatigiit partiiat) 

 

 

Tunngavilersuut: 

Inatsisartuni sulinitsinni uppernarsarneqarsinnaasumik paasissutissat allanganngorlungit pingineqa-

lerpata, suliniutit toqqammaveqarluartumik ingerlanneqarsinnaaneri tamatta takorloorsinnaavarput.  

Taamaattumik qulaani taaneqartut arlaannaanulluunniit attuumassuteqanngittunik misissuiffingine-

qarsinnaaneri, nunamik aqutsinitsinni aamma ajornartorsiutinik akiuiniarnitsinni atorluarneqarsin-

naasunik paasissutissanik pissarsivingineqarsinnaaneri Kattusseqatigiit Partiianiik pisariaqartoq 

isumaqarpungut.  

 

 


